
Yãmb sõma sẽn yɩɩda soaba, yaa ned ning sẽn karem
Alkʋrãanã la a wilg-a

Yii a ʿƲsmaan nengẽ -Wẽnd yard be ɑ yĩngɑ- tɩ yii Nabiyaamã nengẽ -Wẽnd pʋʋsg la A
tɩlgr be a yĩngɑ- a yeelame : «Yãmb sõma sẽn yɩɩda soaba, yaa ned ning sẽn karem

Alkʋrãanã la a wilg-a».
[Naṣʋn Ṣahɩɩhʋn (Gom-sikdem sẽn manege)] [A Al-Bʋẖaariy n togs-a]

Nabiyaamã (Wẽnd pʋʋsg la A tɩlgr be a yĩnga) kõta kibare, tɩ lɩslaambã sẽn yɩɩd sõmblem, la
b sẽn yɩɩd dargε zẽkr Wẽnd nengẽ: yaa ned ning sẽn karema Alkʋrãanã, karengo, la rulsgu, la
fasengo, la tafsɩɩre (welsgo), la a wilg a to bũmb ning sẽn be yẽ nengẽ, sẽn yaa Alkʋrãanã
bãngre, n lagem ne yẽ sẽn tʋm ne-a wã.

